
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u pet slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

 

KRIMINALITETKRIMINALITET

ZenicaZenica

Dana 28.11.2024. godine, u 07,55 sati, u prostorijama Policijske stanice Centar od strane lica D.H. (1968) iz Zenice, počinjena su krivična

djela "Izazivanje opće opasnosti", "Sprečavanje službene osobe u vršenju službene radnje" i "Nedozvoljeno držanje oružja ili ekspozivnih

materija", na taj način što je kod sebe posjedovao dvije ručne bombe, te prijetio da će iste aktivirati, nakon čega se udaljio iz prostorija

policijske stanice. Brzom i koordiniranom akcijom policijskih službenika Policijske stanice Centar i Specijalne policijske jedinice, lice

D.H. je locirano u ulici ZAVNOBIH-a, gdje je lišeno slobode i sprovedeno u službene prostorije Policijske uprave I. Od istog su oduzete

dvije ručne bombe, a lice D.H. je predato službenicima sudske policije, te je sprovedeno u Kazneno popravni zavod zatvorenog tipa u

Zenici na izdržavanje kazne zatvora. Dokumentovanje gore navedenih krivičnih djela nastavili su policijski službenici Sektora

kriminalističke policije.

VisokoVisoko

Dana 28.11.2024. godine, u 06,35 sati, u službene prostorije Policijske stanice Visoko obratio se L.Dž. i prijavio da je od strane nepoznate

osobe izvršeno krivično djelo "Teška krađa" u džamiju u mjestu Arnautovići. Tom prilikom otuđena je neutvrđena količina novca iz kase za

dobrovoljne priloge. Izvršen je uviđaj od strane istražitelja uz upoznavanje dežurnog tužioca. Zbog osnovane sumnje da je izvršio

navedeno krivično djelo slobode je lišen A.B. (1980) iz Kaknja, te je nad istim provedena kriminalistička obrada.

Dana 28.11.2024. godine, u 20,15 sati, u mjestu Arnautovići, zaustavljeno je i kontrolisano putničkog motorno vozilo, marke "Renault",

kojim je upravljao Dž.E. (2003) iz Sarajeva. Izvršenim pregledom kod DŽ.E. je pronađen jedan upakovan sadržaj praškaste materije, koja

svojim izgledom asocira na opojnu drogu "Speed", bruto težine 3,75 grama. Izvršen je uviđaj od strane istražitelja Policijske stanice

Visoko, uz upoznavanje dežurnog tužioca. Pronađena materija je oduzeta, a lice lišeno slobode i zadržano u prostorijama za zadržavanje.

KakanjKakanj

Dana 28.11.2024. godine, u 12,50 sati, u mjestu Malješ, zaustavljeno je i kontrolisano teretno motorno vozilo, marke "Mercedes", kojim

je upravljao H.Dž. (1976) iz Kaknja. Prilikom kontrole utvrđeno je da imenovani prevozi ugalj za koji nije posjedovao potrebnu

dokumentaciju. Vozilo propraćeno do pogona separacije RMU Kakanj, gdje je izvršenim vaganjem utvrđeno da imenovani prevozi 1840 kg

uglja, koji je predat radnicima RMU Kakanj. Daljnji rad na dokumentovanju krivičnog djela "Krađa" nastavili su istražitelji Policijske

stanice Kakanj.

Dana 28.11.2024. godine, u 12,55 sati, u ulici Alije Izetbegovića prilikom legitimisanja i pregleda lica S.M. (1987) iz Kaknja, kod istog je

pronađen jedan upakovan sadržaj praškaste materije, koja asocira na opojnu drogu "speed". Pronađena materija je oduzeta, a lice lišeno

slobode i sprovedeno u prostorije Policijske stanice Kakanj, gdje je nad istim provedena kriminalistička obrada.

 

BEZBJEDNOST SAOBRAĆAJABEZBJEDNOST SAOBRAĆAJA

Na području Zeničko-dobojskog kantona dogodilo se osam saobraćajnih nezgoda u kojima su četiri lica zadobila lakše tjelesne povrede,

dok je na vozilima pričinjena materijalna šteta.

